
II-Qorti:

1. Dawn huma appell prin€ipali mressaq mill-imharrek u appell
in¢identali mressaq mill-attur minn sentenza (minn issa ’| hemm imsejha
“s-sentenza appellata”) moghtija mill-Prim’Awla tal-Qorti Civili fil-kawza fl-
ismijiet premessi fit-3 ta’ Novembru, 2015, li biha u ghar-ragunijiet hemm
imfissra, dik il-Qorti lagghet I-ewwel tliet talbiet attric¢i filwaqt li llikwidat

sehem |[-attur fin-negozju ta’ bejn il-partijiet fis-somma ta’ hamsa u

ghoxrin elf mitejn u tlieta u sebghin euro u sebghin ¢entezmi (€ 25,273.70)
u ordnat lill-imharrek ihallas lill-attur I-imsemmija somma flimkien mal-
imghax b’sehh minn dakinhar li nghatat is-sentenza appellata sal-jum tal-
hlas effettiv; rabtet lill-imharrek biex iressaq rendikont tat-tmexxija tieghu
tal-imsemmi negozju fi zmien tliet (3) xhur mill-ghoti tas-sentenza
appellata; ¢ahdet it-talbiet attrici [-ohrajn; u ¢ahdet |-ec¢ezzjonijiet kollha
tal-imharrek ghajr I-ghaxar (10) wahda. Ordnat ukoll li I-imharrek ihallas
l-ispejjez tal-kawza. llI-mod kif I-ewwel Qorti ddisponiet mill-kwestjoni kien

jagbel mal-fehmiet moghtijin lilha mill-perit legali mahtur minnha;

2. L-attur kien ressaqg azzjoni biex jitlob I-ghoti ta’ rendikont u I-hlas
ta’ sehmu fnegozju ta’ tmexxija bi shab mal-imharrek ta’ stabbiliment
kummerdcjali u kif ukoll dwar it-trasferiment lil terzi tal-istess stabbiliment,
liema shubija twaqqfet bil-ghan li I-attur jithallas ghal servizzi ta’ awditjar
u konsulenza li kien ta lil xi kumpaniji li fihom I-imharrek kellu interessi u

liema servizzi professjonali bagghu ma thallsux;

3. L-imharrek kien laga’ ghall-azzjoni attri¢i billi ¢ahad li kien hemm
tassew socjeta’ bejnu u l-attur u, filwaqt li gal li ma kienx il-kontradittur
legittimu tal-istess azzjoni, gal li I-Qorti kellha tichad it-talbiet attrici kollha

ghaliex niegsa minn kull fondament legali u fattwali;

4. Fost il-kunsiderazzjonijiet rilevanti, I-ewwel Qorti qalet hekk fis-
sentenza appellata:

“Din hija azzjoni dwar ghotja ta’ rendikont mill-konvenut dwar it-tmexxija
ta’ negozju, fliema negozju I-attur huwa shab mal-konvenut.

“Nlli I-konsiderazzjonijiet ta’ natura legali marbutin mal-kaz jirrigwardaw
il-jledd tal-attur li jitlob Ii jinghatalu rendikont ta’ kif il-konvenut
amministra n-negozju ta’ Giogiani’'s Cafe, u l-alienazzjoni lil terzi tal-
istess negozju, inkluz il-makkinarju u mobbli ohra formanti parti mill-
istess negozju.

“Primarjament jinghad illi ma huwiex kontestat li |-partijiet kienu socji
fin-negozju ta’ Giorgiani’s Café’. L-artikolu 1644 tal-Kap. 16 tal-Ligijiet
ta’ Malta jikkontempla n-nozzjoni ta’ ‘socjeta’ u jghid illi hu:

“Kuntratt li bih tnejn min-nies jew izjed jiftiehmu li jgieghdu Xi
haga in komun, sabiex jagsmu I-qligh li b’hekk jistghu jiehdu.

“L-artikolu 1650, tal-Kap 16, jaghti definizzjoni ta’ socjeta’ partikolari
bhala:

“dik li jkollha b’oggett xi hwejjeqg partikolari, jew I-uzu taghhom,
jew il-frottijiet li jistghu jittiehdu minnhom, jew Xxi impriza
partikolari jew |-ezercizzju ta’ xi sengha jew professjoni.”

“Fil-kawza odjerna, |-oggett tal-assocjazzjoni min-naha tal-attur kien I-
ezercizzju ta’ awditjar, u min-naha tieghu |-konvenut kellu jamministra
n-negozju.

“Jinghad illi fl-artikolu 1233(f) tal-Kap. 16 tal-Ligijiet ta’ Malta li jirregola
civil partnerships, insibu li I-ligi timponi ad validitatem, u mhux ad
probationem tantum, il-forma skritta fil-kaz tas-socjetajiet civili, u fil-
kaz ta’ skrittura privata, din ghandha, taht piena ta’ nullita’, tigi ffirmata
mill-partijiet kollha.

“Fdin il-kawza, ghalkemm ma nghatat ebda eccezzjoni fdan is-sens,
huwa essenzjali ghad-determinazzjoni tad-definizzjoni tar-rabta bejn il-
partijiet, li jigi stabbilit jekk il-ftehim sar bil-miktub, ghaliex fin-nuqqas ta’
dan r-rekwizit essenzjali ta’ forma, il-figura ta’ socjeta’ civili ma tistax
treggi.

“Ma saret I-ebda prova dwar kitba li tirregola dan in-negozju komuni
bejn il-partijiet, u |-partijiet huma konkordi (nota tal-atturi pagna 13), li
tali kitba ma saritx. Fil-kawza odjerna kellu jsir xoghol professjonali ta’
awditjar, u I-konvenut kellu jamministra n-negozju. Fil-fatt, jidher Ii I-
arrangament bejn il-partijiet kien wiehed ta’ joint venture fejn il-ftehim
kien jidher li kien ta’ contribution and division of profits, u ghalhekk

ma humiex applikabbli n-normi li jiggvernaw is-socjetajiet civili ai termini
tal-artikoli 1644 et seq.

“l-massa ta’ qliegh igib stat ta’ komunjoni pro tanto bejn l-assocjati u
ghalhekk huma applikabbli r-regoli tal-komunjoni (App. Kumm.
Giuseppe Zammit vs Carmelo Zahra — 14/11/1958). Huwa ukoll
necessarju li ssir il-likwidazzjoni, jew inkella dak is-socju illi jkollu I-kotba
fidejh jaghti kont regolari tal-attivita’ ta’ dik is-socjeta’ ghall-imghoddi
ghaliex mhux gust illi dak is-socju jibqa’ sejjer b’kollox a dannu ta’
haddiehor (Giovanni Lanzon vs Giuseppe Vella — App. Civ.
12/1/1948).

“Ili fil-kawza odjerna rrizulta car li I-konvenut ma kienx jaghti rendikont
regolari tal-attivita’ tal-joint venture, u bl-applikazzjoni tal-istess principji
hawn fuq enunzjati, |-attur kellu d-dritt li jitlob rendikont tal-kontijiet da
parti ta’ minn kien inkarigat mill-amministrazzjoni tal-assocjazzjoni. L-
attur kien fil-fatt ukoll intitolat jitlob, kif ghamel, il-likwidazzjoni ta’ sehmu
mill-assocjazzjoni, u dan a bazi tal-principju li hadd ma huwa obbligat li
jJibqa’ fi stat ta’ komun (artikolu 496 tal-Kap. 16).

“Bejn il-partijiet ma kienx hemm relazzjoni ta’ imghallem u impjegat,
izda kien hemm komunjoni li seta’ jigi terminat b’rikjesta ghax-xoljiment
tal-komunjoni u I-konsegwenzjali likwidazzjoni.

“ll-process ta’ likwidazzjoni jinvolvi komputazzjoni tal-valur tas-sehem
tal-assocjati, kif ukoll il-valur finanzjarju tal-kontribut inizjali tal-membri
li waqggfu l-assocjazzjoni.

“Dak li kellu dritt jitlob I-attur, huwa x-xoljiment u likwidazzjoni ta’ dak li
hu dovut lilu ghax-xoghol li kien ghamel qabel it-talba ghal-
likwidazzjoni. llli fdan ir-rigward ukoll tapplika I-massima onus probandi
incumbit ei qui dicit non eu qui negat. Huwa I-oneru tal-attur li jressaq
provi u jitlob id-dokumentazzjoni mehtiega sabiex tista’ ssir tali
likwidazzjoni.

“Fuq din il-likwidazzjoni ghandu jigi nuttat illi minkejja li tressqu diversi
provi ma saret ebda prova inekwivoka tal-massa globali ta’ assi
prezenti fil-mument tat-talba bil-valur relattiv. B’riferenza ghax-xhieda
ta’ Charles Scerri u Jacqueline Grech jirrizulta illi [-attur ippretenda |-
hlas ta’ cirka LM 11,000 jew € 25,623.10. Dawn gew divizi kif gej skont
ix-xhieda ta’ Jacquline Grech:

“1. Kien hemm Lm7,500 li Charles Scerri kellu jiehu minghand diversi
kumpaniji ta’ Dougall, u li allura dwar dan kien sar ftehim li Dougall
ihallas dawn, u jitgeghdu bhala nofs sehem Scerri fil-Cafetteria.

“Ma dawn kellhom jizdiedu zewg pagamenti addizjonali ghal Scerri fl-
ammont ta’ LM 2,000 li jammontaw ghal Lm 4,000 li maghqudin mas-
sehem ta’ Scerri jitilghu Lm11,500.

*Min dan ghandhom jitnaggsu Lm21,150 li kien ircieva Scerri, mill-
liema hareg Lm 500 biex ihallas lil Maxims.”

‘Dan ffisser:

‘Lm 7,500+
4,000
11,500 -
1,150
10,350+
500

“Lm 10,850 ekwivalenti ghall €25,273.70

“Din ic-cifra ghalhekk hija kkonfermata minn zewg xhieda tal-attur u fuq
kollox ma gietx direttament attakatta jew michuda mill-intimat. Jirrizulta
ghalhekk illi dan I-ammont ghandu jithallas.

“Fil-provi ma jirrizultax illi hemm xi assi ohra ta’ valur li I-attur ghamel xi
pretensjoni fughom jew dwarhom.

‘Dwar it-talba ghal sejba ta’ amministrazzjoni doluza u/jew negligenti
da parti ta’ I-intimat jigi sottolineat mill-provi prodotti illi kien hemm storja
bejn iz-zewg kontendenti fin-negozju komun. L-attur, kemme-il darba
ma kienx sodisfat mill-amministrazzjoni ta’ I-intimat, ma hax passi diretti
kontra tieghu, ghajr b’din il-kawza, li hija kawza primarjament
intenzjonata ghax-xoljiment ta’ l-assi. Minkejja li huwa evidenti li hemm
storja u kontestazzjoni bejn il-partijiet, ma hemmx prova inekwivoka ta’
amministrazzjoni negligenti jew adirittura doluza.

“Dwar it-talba ghad-danni jigi rilevat illi fil-mori tal-kawza ma saret ebda
prova tat-tip tad-danni li ged jigu reklamati u ma saret ebda prova tal-
quantum tad-dannu reklamant. Ghalhekk ma hemmx bazi ghal
likwidazzjoni jew ordni ta’ hlas ta’ danni addizzjonali oltre I-kumpens fuq

spjegat.

“‘Dwar |-eccezzjonijiet ghandu jinghad illi [-ewwel eccezzjoni hija
generali. It-tieni sal-hames eccezzjoni ma jistghux jintlagghu peress illi
mill-provi irrizulta illi effettivament il-kontendenti, minkejja li ma

kellhomx partnership f'sens kummercjali, kellhom negozju in komun kif
gja’ spjegat. Dwar is-sitt eccezzjoni jirrizulta illi. tajjeb jew hazin. l-attur
ezegwixxa Xxi xoghol u kieku din l-eccezzjoni kienet immirata ghal xi
forma ta’ tnaqqis ta’ kumpens lill-attur jew kumpens lill-intimat din
kellha ssir fkontro-talba. L-istess jinghad fil-konfront tas-seba’
eccezzjoni. lt-tmien u d-disa’ eccezzjonijiet jirrigwardaw fatti fil-kawza
jew trattattivi extra-gudizzjarji. Fil-konfront ta’ I-ghaxar eccezzjoni
jirrizulta illi I-attur ma gabx prova kuntrarja ai termini tar-raba’ talba u li

din allura trid tigi akkolta.”;

5. Billi I-imharrek (minn issa 'l hemm imsejjah “ABD”) hassu aggravat
mis-sentenza appellata, fit-18 ta’ Novembru, 2015, ressaq Rikors tal-
Appell li fih u ghar-ragunijiet hemm imfissra, talab li din il-Qorti
tirriformaha billi tikkonfermaha safejn ¢ahdet ir-raba’ sas-seba’ talbiet
attrici u thassarha safejn laqghet I-ewwel tliet talbiet u tilga’ |-
eccezzjonijiet kollha tieghu, bl-ispejjez taz-zewq istanzi kontra l-attur

appellat;

6. Fir-Risposta mressqa minnu fl-14 ta’ Dicembru, 2015, I-attur (minn
issa’l hemm imsejjah “Scerri”) warrab |-aggravji mressga minn ABD u gal
li din il-Qorti jmissha tichadlu l-appell. Huwa ngeda bl-imsemmija
Risposta biex ressaq Appell In¢identali li bih, u ghar-ragunijiet hemm
imsemmija, talab li din il-Qorti tirriforma s-sentenza appellata billi, filwaqt
li tikkonfermaha safejn laqghet |I-ewwel tliet talbiet tieghu, tirrevokaha fil-
bqija u, minflok, tilga’ wkoll it-talbiet I-ohrajn kollha tieghu, tichad I-
eccezzjonijiet kollha ta’ ABD u tikkundanna lil dan ihallas |-ispejjez taz-

zew( istanzi;

7. Semghet it-trattazzjoni tal-avukati tal-partijiet waqt is-smigh tat-12

ta’ Jannar, 2021, fliema smigh halliet il-kawza ghallum ghas-sentenza;

8. Rat I-atti kollha tal-kawza;



App. Civ. 246/07/1

Ikkunsidrat:

9. llli din hija azzjoni ta’ ghoti ta’ rendikont u kundanna ghall-hlas tad-
danni fit-tmexxija ta’ negozju ta’ stabbiliment kummerc¢jali trasferit lil terzi.
L-ewwel Qorti lagghet it-talbiet attri¢ci marbuta mal-likwidazzjoni u I-ghoti
tar-rendikont, imma ¢ahdet it-talbiet rigward il-kundanna u I-likwidazzjoni

tad-danni;

10. llli ABD ressaq erba’ aggravji mis-sentenza appellata: fl-ewwel
wiehed, jilminta li huwa ma seta’ qatt jitgies bhala I-kontradittur legittimu
tal-azzjoni attrici; fit-tieni wiehed, jghid li Scerri ma seta’ qatt jitlob Ii jiehu
lura s-sehem li hareg biex twaqqgfet is-shubija, ladarba s-shubija kienet
intemmet u l-aktar li huwa seta’ jippretendi kien nofs I-assi li kien ghad
fadal, liema sehem kien diga™ hadu qabel fetah il-kawza; it-tielet aggravju
huwa li I-ghoti tar-rendikont ma setax jinghata minnu, ladarba Scerri
zamm ghandu d-dokumentazzjoni kollha dwar it-tmexxija tan-negozju u
kien wahdu responsabbli biex izomm il-kotba tan-negozju u jhejji |-
accounts fwaqgthom; u bir-raba’ aggravju, jikkontesta wkoll il-kap tal-
ispejjez kif maqtugh bis-sentenza appellata, ladarba I-ewwel Qorti ma

lagghetx aktar min-nofs tat-talbiet attrici kollha;

11. llli, min-naha tieghu, Scerri ressaq aggravju wiehed fl-appell
inCidentali tieghu, marbut mac-¢ahda mill-ewwel Qorti tal-provi kollha i
ressaq dwar id-danni li jghid li garrab u dan fid-dawl tal-fatt li I-ewwel Qorti
gharfet li ABD kien icahhdu mill-ghoti ta’ rendikont regolari tat-tmexxija

tan-negozju;

12. i I-Qorti se tqgis |-ewwel l-aggravji ta ABD fl-appell prin¢ipali
tieghu;
13. i bl-ewwel aggravju l-appellant jibga’ jishaq li ma kienx il-

kontradittur legittimu tal-azzjoni attri¢i. Huwa jishaq li ma’ Scerri qatt ma
mexa fismu personali, izda dejjem fisem il-kumpaniji li kellu sehem
fihom, tant li Scerri nnifsu jghid li r-raguni li ghaliha dahal fin-negozju
mertu tal-kawza kienet in-nuqgas ta’ hlas tal-prestazzjoni professjonali li
ta lill-imsemmija kumpaniji. B’Zieda ma’ dan, intwera wkoll li I-post mnejn
kellu jitmexxa n-negozju kienet kafetterija li sidtha kienet il-kumpanija
Astoria Limited, li kellha titolu legali ghall-istess post, u mhux ABD. Huwa
jilmenta li |-perit legali mahtur mill-ewwel Qorti ftit li xejn mess din il-
kwestjoni u dan halla effett fuq il-fehma ta’ dik il-Qorti li qgaghdet ghal
kollox fuq il-fehmiet tal-istess perit minnha mahtur, u jlum lill-istess perit
legali fit-twegibiet li huwa ta meta ressqu b’xhud tieghu fl-eskussjoni.

Biex isahhah dan l-argument, ABD jsemmi sensiela ta’ c¢irkostanzi

probatorji li jinsabu fl-atti tal-kawza u li Ikoll, fil-fehma tieghu, juru li I-

kontradittur legittimu messha kienet Astoria Limited u mhux hu;

14. i Scerri jilga’ ghal dan l-aggravju billi jghid li I-kwestjoni tal-
ec¢ezzjoni mgajma minn ABD kienet wahda diga™ mistharrga fl-ewwel
istanza kemm mill-perit legali (fir-rapport originali mressaq minnu u kif
ukoll meta saritlu I-eskussjoni) u kif ukoll mill-ewwel Qorti u ghalhekk dan
l-aggravju ma huwa xejn aktar minn stedina lil din il-Qorti biex terga’
taghmel ezercizzju mill-§did tal-apprezzament tal-fatti maghmul minn dik
iI-Qorti. Huwa jghaddi biex isemmi wkoll xi aspetti probatoriji li jixhdu li n-
negozju (huwa jsejjahlu “joint venture”) Ili kellu, kien ma ABD

personalment u mhux ma’ xi kumpanija ta’ dan;

15. i hija regola ewlenija fid-dritt dwar I-effett tal-obbligazzjonijiet, li
wiehed jitgies li wieghed jew ftiehem ghalih innifsu?, sakemm il-kuntrarju
ma jkunx stabbilit espressament mil-ligi, jew mill-partijiet infushom?, jew
jekk il-ftehim innifsu jkun jghid mod iehor®. Minbarra dan, fi ftehim
maghmul minn persuna fisimha, hija dik il-persuna li tintrabat jew tobbliga
ruhha*. Fil-kaz ta’ kitba li tkun saret dwar il-bejgh jew fornitura ta’ xi

servizz fisem persuna partikolari, ma jistax jinghad li din kienet xi

L Art. 998 tal-Kap 16

2 App. Inf. PS 31.10.2008 fil-kawza fl-ismijiet Charles Thorne et v. John Mallia Borg et

8 App. Kumm. 4.5.1973 fil-kawza fl-ismijiet Philip Galea Souchet v. Michael Falla (mhix
pubblikata)

4 Art. 999(1) tal-Kap 16

obbligazzjoni li tkun saret ghall-benefi¢cju ta’ terza persuna®, u ghalhekk
jidher i japplika I-princ¢ipju li I-ftehim ghandu effett bejn dawk i
kkuntrattawh biss u ma jistax ikun ta’ gid jew ta’ hsara ghal haddiehor®.
Inghad ukoll li I-piz tal-prova li min ikkuntratta jkun ghamel hekk fisem
haddiehor jaga’ fuqg min jaghmel allegazzjoni bhal din’, u fkaz ta’ dubiju,
il-mandat ghandu jigi eskluz u applikati I-principji ewlenin fug imsemmija,
fosthom u mhux l-angas dak li I-kuntratti ghandhom jigu segwiti bil-bona
fidi®. Il-prezunzjoni mahluga b’dan il-principju hija wahda ‘juris tantum’ u
tista’ titwaqqga’' bi prova kuntrarja li trid tingieb minn min jghid li kien

gieghed jidher fuq negozju fisem haddiehor®;

16. |l fid-dawl ta’ dawn il-kunsiderazzjonijiet u minn dak li johrog mill-
provi rilevanti li I-partijiet ma jmerux, din il-Qorti tgis li dan |-aggravju
m’huwiex misthoqq u li I-appellant ABD huwa |-kontradittur legittimu tal-
azzjoni attrici. Dan jinghad ghaliex mill-imsemmija provi johrog ¢ar li s-
sura u ¢-cirkostanzi dettati mill-bonsens u mill-aspetti ghal kollox legali li
graw f'dan il-kaz ma jhallu I-ebda dubiju li r-relazzjoni, fit-tajjeb u fil-hazin,
bejn il-partijiet fdin il-kawza kienet wahda personali bejniethom u ma
ddanhlet |-ebda terza persuna fdak li kien propost u dak li sar.

Ghalkemm I-investiment li Scerri ghamel fdan in-negozju kien, f’bi¢¢a

5 Art 1000 tal-Kap 16

6 Art 1001 tal-Kap 16

7 Kumm. 27.4.1992 fil-kawza fl-ismijiet Cilia noe v. Scicluna (Kollez. Vol: LXXVL.iv.673)

8 Art. 993 tal-kap 16

9 App. Inf. PS 19.10.2005 fil-kawza fl-ismijiet Borg Cold Stores (Import & Distribution) Ltd
v. Mario Pickard et pro et noe

10

sostanzjali minnu, kreditu li huwa kellu kontra kumpaniji ta’ ABD dwar
servizzi professjonali moghtijin lilhom, kemm il-proposta biex issir is-
shubija (saret minn min saret), |-offerta u t-tnissil tan-negozju nnifsu
(jissejjan kif jissejjan) kien wiehed bejn il-partijiet personalment, u dan sa
mit-twaqqif tieghu. Ma jidher li sar xejn matul iz-zmien li s-shubija kienet
ghadha fis-sehh li jidher li bidel dak |-arrangament tal-bidu. Meta [-Qorti
regghet fliet I-atti tal-kawza sabet provi li jsahhu din il-fehma u ragunijiet
tajbin bizzejjed biex isostnu I-fehma tal-perit legali mgabbad mill-ewwel

Qorti u kif ukoll tal-istess Qorti;

17. i bi thaddim ukoll tal-prin¢€ipji fug imsemmija, kien jaga’ fug ABD li
juri b’mod tajjeb li n-negozju kien bejn Scerri u Astoria Limited. Ma hemm
xejn fl-atti li jixhed dan u I-fatt li ABD jargumenta li I-kreditu li kellu Scerri
(u li kien parti mill-korrispettiv li huwa ghadda ghall-formazzjoni tas-
shubija) ma kienx mieghu personalment, imma ma’ kumpaniji tieghu, ma
jwaqga’ xejn mir-rabta personali li I-partijiet riedu u kellhom matul iz-
zmien li s-shubija baqgghet fis-sehh. B’'mod partikolari, ir-raguni moghtija
min ABD ghall-ftuh fugq ismu (wkoll) tal-kont bankarju li kellu jithaddem
fdan in-negozju ma tindika bl-ebda mod li, wara l|-arrangament ta’
bejniethom, kien hemm xi terza persuna benefi¢jarja jew li ABD kien
indahal bhala prestanom ta’ xihadd. Billi bagghet ma saret gatt xi kitba
kostituttiva tan-negozju, triegi I-prezunzjoni li I-partijiet riedu jidhlu ghall-

bicca fisimhom personali. ABD ma sehhlux iwaqgga’ langas din il-

11

prezunzjoni. Fl-ahharnett, il-fatt li [-post li minnu kellu jitmexxa n-negozju
kien mikri lil Astoria Limited ma jgibx b’dagshekk li Scerri kien dahal bi
shab ma’ dik il-kumpanija, u dan ghaliex hemm provi li juru li I-fehma
bejnu u ABD kienet li I-imsemmija kumpanija tissulloka I-post lilu u lil ABD
u ta’ dan kienu johorgu somma konsistenti kull sena bhala korrispettiv ta’

sullokazzjoni li baqghet gatt ma kienet formalizzata fkitba;

18. lllighal dawn ir-ragunijiet, il-Qorti ma ssibx li [-ewwel aggravju huwa
misthogq u mhux sejra tilqghu filwaqt li ssib li ABD huwa |-kontradittur

legittimu tal-azzjoni attrici;

19. |l t-tieni aggravju ta’ ABD jirrigwarda I-likwidazzjoni maghmula
mill-ewwel Qorti tas-sehem ta’ Scerri fin-negozju li ntemm. Huwa jishaq
li t-talbiet imressga minn Scerri dwar dik il-likwidazzjoni ma messhomx
intlaqghu ghaliex imtebbghin bl-illecitu ladarba Scerri ma seta’ qatt jidhol
fi shubija ma’ ABD jew ma’ haddiehor li kien klijent professjonali tieghu.
Minbarra dan, izid jghid li Scerri kien ircieva u thallas sehmu mill-ishubija
permezz ta’ hlas maghmul b’cheques li l-istess Scerri ha u sarraf sa minn
gabel ma fetah din il-kawza. Jghid ukoll li lil Scerri kien stiednu jiehu s-
sehem tieghu mill-effetti mobbli li kien hemm fil-post tan-negozju, imma
dan ghazel li ma jilgax l-istedina. Taht dan l-aggravju, huwa jilmenta Ii I-
ewwel Qorti ma messhiex illikwidat sehem fuq is-sahha tal-investiment li

kien sar minn Scerri mat-twaqqif tal-ishubija, imma kellha tillikwida s-

sehem mill-assi li kien ghad fadal malli giet fi tmiemha, liema hlas kien
inghatalu bil-hrug tal-imsemmija cheques. Itemm jghid li t-trasferiment
tal-istabbiliment lil terzi sar bosta zmien wara li s-shubija kienet intemmet,
u ghalhekk Scerri ma jista’ jippretendi I-ebda sehem minn trasferiment li

huwa ma kienx imdahhal fih;

20. i Scerri jwarrab dan l-aggravju billi jghid li huwa wiehed
superfluwu u zbaljat mill-giegh. Jghid |i dak l-aggravju ma jaghrafx
x’kienet in-natura tal-azzjoni mressqa minnu u, minhabba fhekk, ABD
jintilef fargumenti li jmorru kontra xulxin u mahsuba biss biex ihawdu

mohh minn kellu jiggudika l-istess talbiet u s-siwi taghhom;

21. i I-Qorti tqis li I-qofol tal-azzjoni attri¢i kienet |-ghoti ta’ rendikont
tat-tmexxija ta’ negozju. Mill-ewwel talba attri¢i jidher ¢ar li I-hsieb tal-
attur kien li jitlob I-ghoti ta’ rendikont. Kemm hu hekk, is-sentenza
appellata rabtet lil ABD biex jaghti tali rendikont fi Zzmien tliet (3) xhur.
Ghalkemm hadd mill-partijiet u langas l-ewwel Qorti ma semmew tali
cirkostanza espressament, jidher li l-azzjoni attrici tintrabat mal-
pro¢edura mahsuba fl-Artikolu 389 tal-Kapitolu 12 tal-Ligijiet ta’ Malta,
ghalkemm mhux tabilfors esklussivament li Scerri ghazel li jorbotha ma’
dawk id-dispozizzjonijiet. F’kull kaz, bhala msieheb fin-negozju li kellu
ma’ ABD, Scerri kellu kull jedd li jitlob li jinghata rendikont tat-tmexxija

tan-negozju, ladarba s-sehem ta’ ABD kien sewwasew marbut mat-

tmexxija ta’ kuljum tal-istabiliment £San Giljan. Kemm hu hekk, “/'azione
di rendiconto comporta in potenza anche un giudizio sulle eventuali
responsabilita connesse allo svolgimento concreto delle attivita inerenti
al mandato; pertanto I'obbligo di rendere il conto puo’ ritenersi adempiuto
solo quando colui che vi e tenuto abbia fornito la prova non soltanto delle
somme incassate, della entita e causale degli esborsi nonche™ delle
guantita e la qualita dei frutti percetti, ma anche di tutti gli elementi di fatto
che consentano di individuare e vagliare le modalita con cui I'incarico e’
stato eseguito e di stabilire, anche in relazione ai fini da perseguire ed ai
risultati raggiunti, se I'operato di chi rende il conto si sia adeguato a criteri
di buona amministrazione™°. Fil-ligi taghna, dawn il-principji jghoddu

kemm fil-qafas ta’ socjeta” ¢ivili u kif ukoll tal-mandat!?;

22. i I-Qorti tibda biex tqis li safejn ABD jittanta jwaqqa’ is-siwi tat-
talbiet attrici fugq is-sahha tal-aspett ille¢itu taghhom, din il-Qorti ma
jidhrilhiex li huwa misthoqq ghaliex dan l-aspett gatt ma tgajjem
formalment feccezzjoni. Jidher ukoll li dan I-argument jitwaqqa’ bl-
argumenti |-ohrajn li ABD iressaq biex isostni dan |-aggravju, kif jidher fil-
paragrafu li jmiss. Minbarra dan, xhud imressaq minn ABD sewwasew
biex jghid jekk Scerri kisirx il-kodi¢i tal-etika professjonali bis-shubija
tieghu ma’ klijent fin-negozju msemmi, ma qal gatt li arrangament bhal

dak kien wiehed illecitu. Dan ukoll irrilevah il-perit legali mahtur mill-

10 Cassazione 2.8.1973, nru 2230
11 Art. 1669 tal-Kap 16

ewwel Qorti fir-rapport tieghu u kif ukoll meta kien eskuss. Din il-Qorti

tagbel ma’ dik il-fehma,;

23. lllir-radunijiet I-ohrajn li ABD iressaq f’'dan l-aggravju tieghu jmorru
kontra r-raguni li ghadha kemm issemmiet jekk mhux ukoll li sahansitra
ma jagblux ma’ xulxin. Sostanzjalment, l-argumenti huma (i) li I-ewwel
Qorti ma setghetx tillikwida I-kontribut tal-bidu imma messha rat x’kienu
l-assi li fadal wara li ntemmet I-ishubija; (ii) li, fkull kaz, Scerri kien thallas
is-sehem tieghu ghas-saldu sa minn zmien gabel fetah il-kawza; u (iii) li
kien Scerri nnifsu li ghazel li ma jilgax l-istedina li jiehu mill-istabbiliment

dawk I-oggetti mobbili li huwa kien intitolat ghalihom;

24. i huwa minnu li s-sehem li Scerri talab i jkun likwidat kien marbut
mat-talba ghall-ghoti tar-rendikont. Huwa minnu wkoll li I-valur tas-sehem
likwidat attwalment mill-perit legali u mill-ewwel Qorti fis-sentenza
appellata jikkonsisti, fil-bi¢¢a I-kbira minnu, fammont li jirrapprezenta I-
infieq li huwa hareg bhala I-kontribut tieghu biex twaqqgfet jew tmexxiet 'il
guddiem l-ishubija. Sa ¢ertu punt ukoll, il-fatt li saret likwidazzjoni ta’ din
il-pretensjoni attrici gabel ma tressaq ir-rendikont mitlub, jista’ jaghti 'l
wiehed Xxjithem |i I-likwidazzjoni ma kinitx imsejsa fuq kriterji certi.
Madankollu, ladarba bejn il-partijiet ma kienx hemm socjeta’ Civili fis-sens

veru taghha (ghaliex ma saritx kitba kostituttiva li I-ligi titlob ad validitatem

biex tista’ tingieb fis-sehh!?), ma jistax jinghad li |-partiti riklamati minn
Scerri kienu eskluzi a priori, izjed u izjed meta I-ishubija li kien hemm
bejnu u ABD kienet wahda fejn ir-rwol tal-partijiet kien marbut mal-gsim
tan-nefgiet u I-gligh'3. F’dan ir-rigward, dik il-parti tal-aggravju ta’ ABD li
titkellem dwar likwidazzjoni biss tal-gid tas-socjeta’ fil-waqgt tax-xoljiment
taghha ma tistax tintlaga’. Wara kollox, il-ligi nnifisha thalli li parti li tkun
talbet I-ghoti ta’ rendikont tista’ tispecifika, imgar b’gurament, is-somma li
ghandha tinghata jekk kemme-il darba min kellu jaghmel tali rendikont ikun

nagas milli jaghmel dan'#;

25. llli safejn b’dan l-aggravju ABD jargumenta li Scerri kien diga’
thallas lura ta’ sehmu bi hlasijiet maghmulin gabel fetah il-kawza, din il-
Qorti ma sabitx prova konklussiva u inekwivoka li I-hlasijiet li seta’ r€ieva
Scerri kienu sewwasew hlasijiet biex jissaldaw il-pretensjonijiet li gew
likwidati fis-sentenza appellata. Minbarra li dan I-argument iwaqqa’ |-
argument ta’ qablu, huwa mizmum |i min jecepixxi I-hlas bl-exceptio
soluti, irid juri li tabilhaqq ikun gatel dejn li kellu mal-kreditur tieghu u li
dan jaghmlu b’'mod konklussiv ghax il-piz ta’ tali prova jaga’ fuqu. Meta
mbaghad ABD nnifsu jressaq |-argument I-iehor li kien Scerri wahdu i
janti li baga’ ma hax sehmu ghaliex ma laqax |-offerta li saritlu biex jiehu

mill-post xi taghmir jew hwejjeg mobbili li kien hemm o fih gabel ghadda

12 Art. 1233(1)(f) tal-Kap 16

13 Ara App. Kumm 20.1.1956 fil-kawza fl-ismijiet Ciancio pro et v. Buontempo (Kollez. Vol:
XL.i.481, a fol. 486)

14 Art. 394(1) tal-Kap 12 u ara P.A. 29.11.1952 fil-kawza fl-ismijiet Cauchi et v. Cauchi (Kollez.
Vol: XXXIV.ii.570)

fidejn terzi, hawn tohrog prova li ABD kien ghadu jemmen li I-kreditu ta’
Scerri ma kienx tassew gie saldat. Hawnhekk tqum il-mistogsija, jekk
wiehed ikun thallas ta’ kollox gabel ma s-shubija ntemmet, kif jista’ fl-
istess nifs is-sieheb “debitur” jghid li kien stieden lis-sieheb I-iehor
“kreditur” biex jaghzel li jigbor assi tan-negozju bi hlas ghall-
pretensjonijiet tieghu? It-twegiba wahdanija hi: jew kien thallas ta’ kollox

jew fil-fatt ma kienx;

26. i, fid-dawl ta’ dawn il-kunsiderazzjonijiet il-Qorti tasal biex twarrab

dan l-aggravju bhala mhux misthoqq u sejra tichdu;

27. i bit-tielet aggravju ABD jghid li kellu jkun Scerri li jressaq ir-
rendikont u mhux hu. Jghid li ladarba Scerri kellu fidejh il-karti u xoghlu
kellu jkun il-kontabilita” u l-awditjar tan-negozju, ma setax jistenna li jkun
haddiehor li jaghtih rendikont tal-istess negozju. ABD izid jghid li, min-
naha tieghu, huwa dejjem ta lil Scerri t-taghrif rilevanti u mehtieg tant li
Scerri kien fgaghda li jibghat id-denunzji tat-Taxxa dwar il-Valur Mizjud,
u dawk kienu bizzejjed biex jaghtuh kull taghrif li issa gieghed jitlob bl-
ghoti tar-rendikont. ABD jfakkar li s-sehem tieghu fl-ishubija kien li, bhala
espert fil-catering, jara t-tmexxija fil-post u mhux li jzomm id-
dokumentazzjoni. Itenni jghid li, sewwasew minhabba li Scerri zamm
ghandu dokumentazzjoni marbuta mat-tmexxija tal-istabbiliment, hu kellu

problemi mad-Dipartiment u mal-Kummissarju tat-Taxxi minhabba |i ma

setax jurilhom il-karti biex jikkontesta I-istimi u |-kontijiet dipartimentali.

Minhabba f'hekk, jghid li I-ewwel talba attri¢i ma kellhiex tintlaqa’;

28. llli Scerri jwarrab dan l-aggravju wkoll billi jghid li ABD nnifsu jistqarr
li kellu fidejh it-tmexxija tal-istabbiliment (“day-to-day running”) oggett tal-
ishubija u dan kien jitlob li huwa jaghti t-taghrif kollu mehtieg u jaghtih
acc¢ess ghal tali taghrif. Jistrieh fuq il-kunsiderazzjonijiet maghmula mill-
perit legali li sab li ABD kien icahhad lil Scerri minn dak |-ac¢¢ess jew idum
ma jghaddilu d-dokumentazzjoni biex biha jkun jista’ jaghlaq il-kotba jew

ikollu taghrif aggornat ta’ x'ikun ghaddej fin-negozju;

29. i I-Qorti tqis li dan l-aggravju mhuwiex misthoqq. L-ghoti ta’
rendikont mitlub minn Scerri ma kienx jirrigwarda biss |-ghoti ta’
dokumentazzjoni li tghin biex jistghu jinzammu I|-kotba tan-negozju u I-mili
tal-accounts jew tad-denunzji fiskali. Kien jitlob |-ghoti ta’ taghrif iehor li
bih Scerri seta’ jkun fgaghda aggornata li jaf x’ged jigri fl-istabbiliment
ladarba |-prezenza tieghu hemmhekk ma kinitx mistennija. Mill-provi,
hareg li kien hemm okkazjonijiet fejn Scerri ntalab jiffirma dokumenti jew
jawtorizza hlasijiet bla ma jkun inghata stampa c¢ara tar-raguni li jkun hekk
intalab. Hemm provi li juru li Scerri ntalab johrog hlasijiet kull sena ghaliex
minghalih li I-istabbiliment kien gie sullokat lis-shubija minghand Astoria
Limited, meta dan ma kienx qatt sar formalment. Hared ukoll li, meta r-

rabta bejnu u ABD bdiet tigras, I-ghoti ta’ taghrif kien jinkiseb biss bit-

tqanzieh wara zmien, u kien hemm Ili Scerri ntebah li ABD ma kienx
gieghed jgharrfu b’kollox. Dan minbarra li ma kienx gieghed jingharaf
bejn hwejjed tan-negozju li jolgtu l-ishubija ta’ bejn il-partijiet u interessi li
jolqgtu lil Astoria Limited bhala kerrejja tal-post. Fil-fehma tal-Qorti, dawn
huma lkoll ¢irkostanzi li jitolbu I-ghoti ta’ rendikont, lil hinn minn jekk dan
jirrigwardax iz-zamma ta’ dokumentazzjoni formali. Jirrizulta wkoll li, mill-
atti processwali, ma ntweriex li ABD qgatt ta spjegazzjoni lil Scerri ta’ dawn

iI-hwejjegd li bdew johorgu zmien wara;

30. i, minbarra dan, il-Qorti ttenni wkoll il-kunsiderazzjonijiet li saru
aktar qabel taht it-tieni aggravju'® li jwasslu biex ifissru kemm it-talba ta’
Scerri ghall-ghoti ta’ rendikont kienet wahda misthogga u fin-natura tal-

ghamla ta’ shubija li kien hemm bejnu u ABD;

31. i fir-raba’ aggravju ABD jilmenta |i s-sentenza appellata
ghabbietu bil-hlas tal-ispejjez kollha tal-kawza, minkejja li ma ntlagghux
it-talbiet attri¢i kollha maghmulin kontrih. Huwa jghid li, ghallingas, I-

ewwel Qorti messha gasmet il-kap tal-ispejjez;

32. llli Scerri jghid li d-diskrezzjoni ta’ qorti biex tqis jekk il-kap tal-
ispejjez fkawza tghabbihx fuq parti jew fug ohra u, fliema proporzjon, hija

haga li I-ligi thalliha fidejn dik il-qorti, li tkun semghet il-kaz u zgur tkun fl-

15§ 21 supra

ahjar gaghda li tiddeciedi haga bhal din. Jghid li dan ir-rigward, I-ewwel

Qorti gieset sewwa li tghabbi lil ABD bil-hlas tal-ispejjez kollha;

33. i I-Qorti tqis li johrog ¢ar li s-sentenza appellata lagghet ftit anqas
min-nofs it-talbiet li ressaq Scerri. Minkejja dan, Il-istess sentenza ma
taghti I-ebda raguni ghaliex I-ewwel Qorti ghazlet li titfa’ |-hlas tal-ispejjez
kollha fug ABD. Jekk wiehed kellu jhaddem dak li tghid il-ligi*®, id-
diskrezzjoni li qorti tuza biex takkolla lil xi parti jew ohra parti mill-ispejjez
tal-kawza trid tkun murija u mfissra, bhalma huwa mistenni minn kull min
jingeda b’diskrezzjoni. Kemm hu hekk, ir-ragunijiet imsemmija fid-
dispozizzjonijiet relattivi tal-ligi huma kwalifikati bil-kliem “xi raguni tajba
ohra”. Dan jitlob, ghalhekk, li I-ezercizzju ta’ dik id-diskrezzjoni tkun
imsejsa fuq raguni u li dik ir-raguni tkun imfissra, imgar b’'mod konciz fil-
parti dispozittiva tas-sentenza nnifisha. F’dan il-kaz, ma sarx hekk u
ghalhekk, salv dak li se jinghad aktar ’il quddiem meta jkun kunsidrat I-
appell in¢identali ta’ Scerri, I-aggravju ta’ ABD huwa misthoqq u I-Qorti
jidhrilha li kien xieraq li I-kap tal-ispejjez tal-ewwel istanza kellu jkun

maqgsum indags bejn il-partijiet;

34. lIi I-Qorti se tghaddi biex tqis I-appell in¢identali tal-attur Scerri.
Fil-qofol tieghu, l-appell in¢identali jikkonsisti fl-ilment li I-ewwel Qorti

¢ahdet it-talbiet kollha marbutin mal-htija u I-likwidazzjoni tad-danni,

16 Art. 223(3) tal-Kap 12

minkejja li kien irrizultalha li ABD kien naqgas li “jaghti rendikonti regolari
tal-attivita™ tal-joint venture”. Huwa jghid li sejba bhal dik ma tagbilx mad-
dikjarazzjoni li dik |-istess Qorti ghamlet fis-sentenza appellata meta galet
li ma jirrizultax b’mod inekwivoku li ABD kien amministra n-negozju b’'mod
negligenti jew doluz. Itemm jghid li I-fatt li ABD kien miftiehem li jiehu t-
tmexxija ta’ kuljum tal-istabiliment, in-nuggas min-naha tieghu li jaghti

rendikont kien bizzejjed biex isejjes it-talbiet attri¢i dwar id-danni;

35. llli ABD jilga’ ghal dan l-aggravju billi jsemmi dak li kellu xi jghid fir-
rigward il-perit legali mgabbad mill-ewwel Qorti. 1zid jghid li kien jaga’ fuq
Scerri li jfisser u jipprova d-danni li allegatament garrab minhabba n-
nuqgqasijiet li jghabbih bihom u li juri li d-danni kienu tassew ir-rizultat ta’
dawk in-nuqqasijiet. Jghid li Scerri ma fisser gatt x’kienu tali danni u,
minn fuq, stenna lill-ewwel Qorti tohloqg likwidazzjoni minn Zzniedha jew

inkella “arbitrio boni viri”;

36. Illi I-Qorti ma ssibx li ghandha ttawwal dwar dan |-aggravju, ghaliex
il-kontestazzjoni ta’ Scerri dwar ir-ragunament tal-ewwel Qorti hija wahda
dwar |-apprezzament probatorju maghmul minn dik il-Qorti. Dwar jekk
ABD mexiex mieghu b’'mod negligenti jew doluz, Scerri ressaq il-provi li
deherlu li kellu jressaq u nghata zmien bizzejjed biex jaghmel dan. ABD
irribatta bi provi ohrajn min-naha tieghu. Il-perit legali dahal sewwa fil-

kwestjoni tal-htija u wasal ghall-fehma li Scerri kien naqgas Ii juri t-

traskuragni jew id-dolozita® fl-imgiba ta’ sienbu. L-istess perit legali ta
wkoll ir-ragunijiet tieghu ghaliex wasal fdik il-fehma. L-ewwel Qorti
gaghdet fuq dik il-fehma. Meta |-Qorti regghet rat il-provi u x-xhieda li
nghatat quddiem I-ewwel Qorti, sabet li kien hemm radunijiet bizzejjed li
ghalihom kemm |-imsemmi perit u kif ukoll I-ewwel Qorti setghu jaslu
ghall-fehma li waslu fiha. Dawk I-elementi kienu bizzejjed biex dik il-Qorti
toqghod fughom ghaliex ma kienu bl-ebda mod irragonevoli jew frott I-
isthajjil u huma fehmiet li jaqghu fl-ambitu tal-ezercizzju ta’ razjocinju
mholli fkull gudikant. Fuq kollox, huma ragunijiet tajbin bizzejjed biex din
iI-Qorti ma tibdilx b’taghha d-diskrezzjoni tal-ewwel Qorti fdak i
jirrigwarda l-apprezzament tal-provi. Minbarra dan, din il-Qorti ma tagbilx
li n-nuggas wahdu li ABD ma tax rendikont tat-tmexxija tal-istabbiliment
kien igib mieghu awtomatikament prova ta’ mgiba negligenti jew doluza.
Kien mehtieg li Scerri jipprova dak li allega u ma jiehu xejn bhala fatt

kompjut ghar-raguni biss li r-relazzjoni bejnu u ABD kienet tkissret;

37. lllib’zieda ma’ dan, ukoll li kieku I-ewwel Qorti lagghet ir-raba’ talba
attri¢i, dan ma kienx iwassal biex jintlagghu t-talbiet |-ohrajn ukoll
marbutin maghha. Minkejja |-hatra ta’ perit (kif mitlub fit-tielet talba) u
minkejja z-zmien aktar minn bizzejjed li nghatalu sakemm inghatat is-
sentenza appellata, Scerri ma ressaqgx provi bizzejjed biex il-likwidazzjoni
tad-danni minnu mitluba setghet issir. Ma semmiex fiex kienu jikkonsistu

d-danni li jghid li garrab u mqar jaghti hjiel tal-ammonti li kien jippretendi

taht dawn il-kapi tal-kawza. Ma kienx sewwa li, fazzjoni li I-ghan ewlieni
taghha kien |-ghoti ta’ rendikont, ihalli fidejn il-Qorti biex issawwar cifra
ta’ danni u taghmel hi I-likwidazzjoni Ii hu kien fl-obbligu li jipprovdilha
b’materjal probatorju mehtie§ biex twettaq dak I-ezercizzju u dan
m’ghamlux. Din hija raguni ohra ghaliex I-ewwel Qorti ghamlet sewwa li

ma lagghetx dawn it-talbiet attric¢i;

38. lli fdan ir-rigward, il-Qorti tirreferi ghal dak li qalet aktar il fug®’
dwar il-likwidazzjoni maghmula mill-ewwel Qorti meta I-attur ghadu
gieghed jistenna Ii jinghata r-rendikont min-naha ta’ ABD. Waqt it-
trattazzjoni quddiem din il-Qorti, I-avukat difensur ta’ Scerri stqarr li I-ghoti
ta’ rendikont illum minn ABD huwa ezercizzju “x’aktarx problematiku”, u
ma jafx jekk Scerri ghadx fadallu ghan li jikseb it-twettiq ta’ dik il-parti tas-
sentenza appellata. Din il-Qorti wkoll gieset jekk, fid-dawl tal-
kunsiderazzjonijiet kollha li ghamlet hi u tqis |-aggravji taz-zewq partijiet,
kienx hemm ragunijiet biex izzomm fis-sehh ukoll dik il-parti tas-sentenza
appellata li ordnat lil ABD iressaq ir-rendikont. Minhabba li I-ewwel talba
attrici ntlagghet mill-ewwel Qorti u din il-Qorti sabet li kienet misthoqqa,
il-Qorti ma jidhrilhiex li ghandha thassarha, u dan biex, f'’kaz li r-rendikont
jinghata, Scerri jkun jista’ jaghraf jekk, minbarra I-likwidazzjoni li saret fis-
sentenza appellata, ikunx ghad fadallu jirCievi xi hlas iehor jew le. Din

ukoll hija raguni ghalfejn il-Qorti, bhall-ewwel Qorti gabilha, sabet li Scerri

178§ 24 supra

ma kienx ressaq provi tajbin bizzejjed biex isejjes il-pretensjonijiet tieghu

dwar id-danni b’mod sodisfacenti;

39. llli ghal dawn ir-radunijiet il-Qorti ssib li dan l-aggravju mhuwiex

tajjeb u mhix sejra tilqghu;

Decide:

40. Ghal dawn ir-ragunijiet, il-Qorti gieghda taqta’ u tiddeciedi I-appelli

billi:

Tilga’ limitatament I-appell principali tal-intimat Busuttil Dougall f'dak li

jirrigwarda |-kap tal-ispejjez u tichad l-istess appell fil-bqija;

Tichad I-appell in¢identali tal-attur appellat, billi mhux misthoqq fil-fatt

u fid-dritt; u

Ghalhekk, tirriforma s-sentenza appellata moghtija mill-Prim’Awla tal-
Qorti Civili fit-3 ta’ Novembru, 2015, fil-kawza fl-ismijiet premessi, billi
tordna i l-ispejjez tal-kawza jingasmu ndaqgs bejn il-partijiet, u

tikkonfermaha ghall-bqija; u

Tordna li l-intimat appellant Busuttil Dougall ihallas tliet kwarti (%/.) tal-
ispejjez tal-appell tieghu u l-attur appellat Scerri jhallas il-kwart (*/4) |-

iehor, filwaqt li l-attur Scerri jhallas I-ispejjez tal-appell in¢identali

wahdu.
Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

